
INATSISARTUT
15. oktober 2019 UKA2019/33 aamma UKA2019/53

UKA2019/33

Meeqganut suli atualinngitsunut perorsaanikkut inerikkiartuutaasunik ulluunerani negeroorutit pillugit
Inatsisartut inatsisissaanni § 9 imm. 1 allanngorteqqullugu Naalakkersuisut peqquneqarnissaannik
Inatsisartut aalajangiiffigisassaattut siunnersuut. Taamaalilluni meeqgat illugiimmik angajoqgaallit,
tamarmik sulisimappata imaluunniit ilinniartuuppata, kommunip ulluunerani paaqginniffiinut
ulluuneranilu paarsisarfinnut utaqqisut allattorsimaffianni meeqqanut kisimiittunik angajoqgaalinnut
sulisimappata imaluunniit ilinniartuuppata assigiimmik pineqarnissaat angujumallugu

(Siumup Inatsisartunut ilaasortaatitai)

Aamma
UKA2019/53

Meeqganut suli atualinngitsunut perorsaanikkut inerikkiartuutaasunik ulluunerani neqeroorutit pillugit
Inatsisartut inatsisissaat allanngorteqqullugu Naalakkersuisut peqquneqarnissaannik Inatsisartut
aalajangiiffigisassaattut siunnersuut. Inatsisip allanngortinneratigut qulakkeernegassaaq, kalaallit
nunani allani ilinniartut gitornaasa kommunip meeqqeriviutaanut ulluuneraniluunniit angerlarsimaffinni
paaqginnittarfinnut utaqqisunut allanut naleqqiullugu sallinngortinneqartalernissaat ilinniartup Kalaallit
Nunaanni sullivimmi imaluunniit oqartussaaffiit arlaanni sulilernissaminut isumagatigiissutegarluni
takutissinnaappagu.

(Inatsisartuni ilaasortaqg Malene Vahl Rasmussen, Demokraatit)

Meeqganut suli atualinngitsunut inerikkiartuutaasumik ulluunerani negeroorutit pillugit
allanngortitsinissamik siunnersuuteqgarput Siumup Inatsisartunut ilaasortaatitai kiisalu Inatsisartuni
Demokraatit sinnerlugit ilaasortaqg Malene Vahl Rasmussen.

Siunnersuutit taakkua pillugit Siumumiik imaattumik oqaaseqaateqassaagut.

Inatsisartut inatsisaanni §9 imm. 1 malittarisassagarpoq, kommunalbestyrelse ganoq iliorluni meeqqanik
allattorsimaffimmi utaqqisunik tulleriiaarissanersoq.

Aaliangiiffigisassatut siunnersuut imm. 33-mi anguniarneqarpoq pingaarnersiuilluni tulleriiaarisarnermi
gruppi c aamma d naligiisinneqalernissaat tassani anguniarneqarpoq meeqgat illugiinnik sulisunik
angajoqgaallit imal. ilinniartunik angajoqqaallit sukkanerusumik meeqqgerivimmik tunineqartalernissaat.

Siunnersuutip aappaani tassalu imm. 53-mi anguniarneqarpogq, kalaallit nunani allani ilinniartut gitornaasa
nunatsinnut uteraangamik utaqgisuni sallinngortinneqartalernissaat.

Naalakkersuisut akissuteqaataat atuaraanni paasinarpoq, siunnersuutit taakkua maanna ilusimisut
isikkogartillugit akuerineqarnissaat nangaanartogartinneqartoq ilaatigut nunatsinni ilinnialutik
naammassisartut immikkoortinnegannginnissaat tunngavilersuutigalugu. Naalakkersuisut imaaliallaannaq

takujuminaatsippaat siunnersuutit taakku marluk akuerineqarpata suut kingunerissaneraat. Taamaattumillu

allannguutissamik Naalakkersuisut sagqummiussaqarput siunnersuutit sunik kinguneqarumaarnerat pillugu
qgulaajaggaarneqgassasoq nassuiaammillu Inatsisartut 2020 ukiakkut ataatsimiinneranni
sagqummiussisogassalluni.

Naalakkersuisut taamatut siunnersuutinut taakkununnga naaperiaanerat Siumumiik akuersaarparput
ataatsimiititaliamullu susassagartumut ingerlagginnissaat innersuullugit.

